
Madhvamunipratapa Ashtakam

மத்⁴வமுநிப்ரதாபாஷ்டகம்

க்வசித்ஸுராந்ஶாஸ்தி ஸுராங்க³நா: க்வசித்
க்வசிச்ச க³ந்த⁴ர்வபதீந்ரு’ஷீந் க்வசித் ।
க்வசித்பித்ரூ’ந் க்வாபி ந்ரு’பாந்நராந்க்வசி-
ச்சு²பா⁴நயம் மத்⁴வமுநி: ப்ரதாபவாந் ॥ 1॥
க்வசித்ப்ரபு⁴ம் ஸ்தௌதி ஸமீக்ஷதே க்வசித்
க்வசித்ஸ்மரந்ந்ரு’த்யதி கா³யதி க்வசித் ।
க்வசித்தமாராத⁴யதீஶ்வரம் க்வசி-
ந்நமத்யயம் மத்⁴வமுநி: ப்ரதாபவாந் ॥ 2॥
க்வசித்³த⁴ரேர்ஜீவஜடா³திபி⁴ந்நதாம்
க்வசித்ப்ரபோ: ⁴ ஸர்வகு³ணைஶ்ச பூர்ணதாம் ।
க்வசிச்ச தஸ்யாகி²லதோ³ஷஶூந்யதாம்
வத³த்யயம் மத்⁴வமுநி: ப்ரதாபவாந் ॥ 3॥
க்வசிச்ச விஷ்ணோருருசித்ரரூபதாம்
க்வசிச்ச முக்தாகி²லஜீவயந்த்ரு’தாம் ।
க்வசிச்ச தஸ்யாவ்யயசிந்மயாக்ரு’திம்
வ்யநக்த்யயம் மத்⁴வமுநி: ப்ரதாபவாந் ॥ 4॥
க்வசித்ஸ்ம்ரு’தீ: க்வாபி புராணஸம்ஹிதா:
ப்ரவக்தி ஸூத்ரம் க்வசிதா³க³மோக்திபி:⁴ ।
க்வசிச்ச த⁴ர்மம் சரதி க்வசிச்ச தம்
ப்³ரவீத்யயம் மத்⁴வமுநி: ப்ரதாபவாந் ॥ 5॥
க்வசிச்ச சார்வாககணாத³கௌ³தம-
ப்ரபா⁴கராத்³வைதிததா²க³தாதி³கை: ।
க்ரு’தம் மதம் யுக்திஶதைர்விக²ண்ட³யந்
விபா⁴த்யயம் மத்⁴வமுநி: ப்ரதாபவாந் ॥ 6॥

பராந்பராபா⁴வயதி க்வசித்க்வசி-
ந்நிஜாந்கதா²யாம் குஶலீகரோத்யயம் ।
க்வசித்³பு³தா⁴ந்வைஷ்ணவமார்க³மாக³தாந்
புநாத்யயம் மத்⁴வமுநி: ப்ரதாபவாந் ॥ 7॥
க்வசித்ஸமஸ்தாக³மநிர்ணயோதி³தா:
க்ரு’தீ: க்ரு’தா வ்யாகுருதே ஸபா⁴ந்தரே ।
ப்ரஹ்ரு’ஷ்டரோமா ந்ரு’ஹரௌ க்வசிந்மநோ
யுநக்த்யயம் மத்⁴வமுநி: ப்ரதாபவாந் ॥ 8॥
இத³ம் ப்ரதாபாஷ்டகமச்யுதப்ரிய-
ஶ்ருதிப்ரதீதாமலமத்⁴வயோகி³ந: ।
யதிஸ்ததீ³யோऽக்ரு’த வாதி³ராஜ
உதா³ரதீ⁴ஸ்தஸ்ய க்ரு’பாப²லாப்தயே ॥ 9॥
இதி ஶ்ரீமத்³வாதி³ராஜபூஜ்யசரணவிரசிதம்
மத்⁴வமுநிப்ரதாபாஷ்டகம் ஸம்பூர்ணம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

